
དབྱར་ཟླ་བདུན་པར། ཕྱག་ཕྲེང་རྫོང་སྔོ་ནག་སྨན་
རྫས་ལས་རིགས་རྩྭ་སྨན་རྟེན་གཞིར་སྐྱེ་སྟོབས་དཔལ་འབར་
བཞིན་ཡོད། སྲད་སེར་དང་ལྕ་བ། ཏིག་ཏ་སོགས་རྩྭ་སྨན་
གྱི་ལྗང་བུ་སྔོ་ཞིང་འཇམ་ལ། ཞིང་ནང་དོ་དམ་སྲུང་སྐྱོང་
ལས་དོན་གོ་རིམ་ལྡན་པའི་སྒོ་ནས་སྤེལ་བཞིན་ཡོད།

མཚོ་འཕགས་མཐོ་བ་དང་དྲོད་ཁྱད་ཆེ་བའི་རྐྱེན་གྱིས་
གནས་དེ་ནི་ལྷན་སྐྱེས་ཀྱི་རྩྭ་སྨན་སྤུས་ལེགས་འདེབས་
འཛུགས་ཁུལ་དུ་གྱུར་ཡོད། ཤར་ནུབ་རྒྱུད་མཉམ་ལས་
འཐབ་ཇུས་གནད་དུ་འཁེལ་བའི་སྒོས་ལག་ལེན་བསྟར་བ་
དེས་དེ་གའི་ཐོན་ཁུངས་ཀྱི་ལེགས་ཆ་མགྱོགས་མྱུར་ངང་ཐོན་
ལས་འཕེལ་རྒྱས་ཀྱི་ལེགས་ཆར་བསྒྱུར་ཡོད།

ཉེ་ཆར། ཀྲེ་ཅང་བཟོ་ལས་སློབ་ཆེན་སྨན་རྫས་སློབ་
གླིང་དང་དཀར་མཛེས་ཁུལ་ཞིང་ལས་ལག་རྩལ་ས་ལུད་ས་
ཚུགས་མཉམ་འབྲེལ་བྱས་པའི་ཆེད་རམས་པ་ཚོགས་པ་
ཕྱག་ཕྲེང་རྫོང་གི་ཞིང་ཁ་དང་མུ་ཁར་ཆེད་དུ་བསྐྱོད་དེ།

“སི་ཁྲོན་ནུབ་རྒྱུད་ཀྱི་ཏིག་ཏ་སྤུས་ལེགས་ནུས་ཆེའི་
འདེབས་གསོ་ལག་རྩལ་ཞིབ་འཇུག་དང་ཁྱབ་གདལ་
བཀོལ་སྤྱོད”གྱི་ཆེད་དོན་ལས་གཞིར་བསྐུལ། ཚོགས་པ་
དེས་ཡུལ་དངོས་སུ་སི་ཁྲོན་ནུབ་རྒྱུད་ཀྱི་ཏིག་ཏ་སོགས་
དགེ་མཚན་ལྡན་པའི་སྨན་རྫས་ཀྱི་ཐོན་ཁུངས་ཁྱབ་ཚུལ་
དང་། སྐྱེ་འཚར་ཁོར་ཡུལ། འདེབས་འཛུགས་གཞི་ཁྱོན།
ཐོན་ལས་འབྲེལ་ཐག་གི་གནས་ཚུལ་བཅས་ལ་བརྟག་
དཔྱད་ཞིབ་འཇུག་བྱས་ཏེ། ལག་རྩལ་གྱི་དགོས་མཁོར་
གནད་དུ་འཁེལ་བའི་སྒོ་དམིགས་ནས་འཕེལ་རྒྱས་སྤུས་
ཚད་མཐོན་པོའི་ཐོན་ལས་ལ་ཐབས་མཆོག་བསྩལ།

ཤར་ནུབ་རྒྱུད་མཉམ་ལས་འཐབ་ཇུས་ལག་ལེན་
བསྟར་བ་ནས་བཟུང་། ཤར་རྒྱུད་ས་ཁུལ་གྱི་ཚན་རྩལ་དང་
ཤེས་ལྡན་མི་སྣའི་ལེགས་ཆ་དང་ནུབ་རྒྱུད་ས་ཁུལ་གྱི་ཐོན་
ཁུངས་ལེགས་ཆ་མགྱོགས་མྱུར་ངང་མཉམ་འདྲེས་བྱས་ཡོད།
ད་ཐེངས་ཀྱི་མཉམ་ལས་ནི་སྨན་རྫས་རིག་པའི་ཞིབ་འཇུག་
ཁྱབ་ཁོངས་སུ་མཉམ་མྱོང་ཕུན་སུམ་ཚོགས་པ་བསགས་པའི་
ཀྲེ་ཅང་བཟོ་ལས་སློབ་ཆེན་སྨན་རྫས་སློབ་གླིང་དང་ཡུལ་
དངོས་ཀྱི་ཞིང་ལས་ཐོན་སྐྱེད་ཀྱི་དོན་དངོས་ལ་རྒྱུས་མངའ་
ཡོད་པའི་དཀར་མཛེས་ཁུལ་ཞིང་ལས་ལག་རྩལ་ས་ལུད་ས་
ཚུགས་གཉིས་མཉམ་ལས་བྱས་པ་རེད། མཉམ་ལས་ཀྱི་

ཕྱོགས་གཉིས་པོས་ཕྱག་ཕྲེང་རྫོང་གི་རྩྭ་སྨན་ཐོན་ལས་འཕེལ་
རྒྱས་ཀྱི་དཀའ་ངལ་ལ་དམིགས་ཏེ། ཕྱག་ཕྲེང་ཀྲང་ཆིང་ལན་
སྨན་ལས་ལས་ཚན་གྱི་བྱེད་པོ་གཙོ་བོར་བྱས་ཤིང་།“སི་
ཁྲོན་ནུབ་རྒྱུད་ཀྱི་ཏིག་ཏ་སྤུས་ལེགས་ནུས་ཆེའི་འདེབས་གསོ་
ལག་རྩ་ཞིབ་འཇུག་དང་ཁྱབ་གདལ་བཀོལ་སྤྱོད”ལས་གཞི་
ལ་དམིགས་ནས། ཧུར་ཐག་གིས་ཐོན་སྐྱེད་དང་། སློབ་
སྦྱོང་། ཞིབ་འཇུག་བཅས་ཀྱི་མཐུན་སྦྱོར་གསར་གཏོད་
ཐབས་ལམ་འཚོལ་ཞིབ་བྱས་ཏེ། ཡུལ་སྡེ་དར་རྒྱས་ཀྱི་སྒུལ་
ཤུགས་གསར་པ་སློང་ཆེད་གནད་དུ་འཁེལ་བའི་ཐབས་ཇུས་
ཕུལ་ཡོད། （ སྐལ་བཟང་རྒྱ་མཚོས་བསྒྱུར། ）

ཀྲེ་ཅང་དང་སི་ཁྲོན་གྱི་ཆེད་རམས་པས་ཕྱག་ཕྲེང་གི་རྩྭ་སྨན་
ཐོན་ལས་སྤེལ་བར་མན་ངག་བསྩལ།

（ པར་ངོས་དང་པོར་མཐུད། ）

ཚོགས་འདུར་གསུངས་དོན། རང་རྒྱལ་གྱི་
གྲོང་ཁྱེར་དང་གྲོང་རྡལ་ཅན་འཕེལ་རྒྱས་མགྱོགས་
མྱུར་འགྲོ་བའི་དུས་སྐབས་ནས་འཕེལ་རྒྱས་བརྟན་
པོ་འགྲོ་བའི་དུས་སྐབས་སུ་སྒྱུར་བཞིན་ཡོད་པ་དང་།
གྲོང་ཁྱེར་འཕེལ་རྒྱས་ཀྱང་གཞི་ཁྱོན་ཆེན་པོས་
འཕེལ་རྒྱས་དང་རྒྱ་སྐྱེད་འགྲོ་བའི་དུས་མཚམས་
ནས་གསོག་འབོར་དང་སྤུས་འབྲས་ལེགས་གཉེར་
གཙོ་བོར་བྱེད་པའི་དུས་མཚམས་སུ་སྒྱུར་བཞིན་
ཡོད། གྲོང་ཁྱེར་གྱི་ལས་དོན་ཐད་དུས་བབ་ཀྱི་
འགྱུར་ལྡོག་ལ་སྟངས་འཛིན་གཏིང་ཟབ་དང་རང་
འགུལ་ངང་འཚམ་པར་བྱས་ནས། གྲོང་ཁྱེར་འཕེལ་
རྒྱས་གཏོང་བའི་འདུ་ཤེས་བསྒྱུར་བ་དང་། མི་རྩ་
བར་འཛིན་རྒྱུར་དེ་བས་གཙིགས་ཆེན་བྱེད་དགོས།
གྲོང་ཁྱེར་འཕེལ་རྒྱས་ཀྱི་བྱེད་ཐབས་བསྒྱུར་ནས་
ལེགས་བསྡུས་ཕན་ཆེར་དེ་བས་གཙིགས་ཆེན་བྱེད་
དགོས། གྲོང་ཁྱེར་འཕེལ་རྒྱས་ཀྱི་སྒུལ་ཤུགས་བསྒྱུར་
ནས་ཁྱད་ལྡན་འཕེལ་རྒྱས་ལ་དེ་བས་གཙིགས་ཆེན་
བྱེད་དགོས། གྲོང་ཁྱེར་ལས་དོན་གྱི་གཙོ་གནད་
བསྒྱུར་ནས་བཅོས་སྐྱོང་ཐད་མ་དངུལ་གཏོང་རྒྱུར་
དེ་བས་གཙིགས་ཆེན་བྱེད་དགོས། གྲོང་ཁྱེར་ལས་
དོན་གྱི་བྱེད་ཐབས་བསྒྱུར་ནས་སྤྱི་འདོམས་མཐུན་
སྦྱོར་ལ་དེ་བས་གཙིགས་ཆེན་བྱེད་དགོས།

ཚོགས་འདུར་གྲོང་ཁྱེར་ལས་དོན་ཐད་
ཕྱོགས་བདུན་གྱི་གཙོ་གནད་ལས་འགན་བཀོད་
སྒྲིག་བྱས་པ་སྟེ། གཅིག ། དེང་རབས་ཅན་གྱི་
གྲོང་ཁྱེར་མ་ལག་ལེགས་སུ་གཏོང་རྒྱུར་ཤུགས་
སྣོན་རྒྱག་དགོས། མི་འབོར་དང་དཔལ་འབྱོར་
དང་སྤྱི་ཚོགས་འཕེལ་རྒྱས་ཁྲོད་ཀྱི་གྲོང་ཁྱེར་གྱི་
ཕྱོགས་བསྡུས་ཐེག་ནུས་ཆེ་རུ་གཏོང་རྒྱུར་དམིགས་
ནས། ཚོགས་སྒྲིག་རྣམ་པ་དང་དྲ་རྒྱ་ཅན་གྱི་དེང་
རབས་ཅན་གྱི་གྲོང་ཁྱེར་ཁྱུ་ཚོགས་དང་གྲོང་ཁྱེར་
འཁོར་རྒྱ་འཕེལ་རྒྱས་གཏོང་བ་དང་། རྫོང་གྲོང་
གཞི་རྟེན་གལ་ཆེན་དུ་བྱེད་པའི་གྲོང་ཁྱེར་དང་
གྲོང་རྡལ་ཅན་གྱི་འཛུགས་སྐྲུན་ལ་རིགས་དབྱེ་
སྐུལ་འདེད་གཏོང་བ། ཞིང་ལས་གཞན་སྒྱུར་མི་
འབོར་གྲོང་མི་ཅན་ལ་མུ་མཐུད་སྐུལ་འདེད་
གཏོང་བ། གྲོང་ཁྱེར་ཆེ་འབྲིང་ཆུང་གསུམ་དང་
གྲོང་རྡལ་ཆུང་གྲས་ཀྱི་མཐུན་སྦྱོར་འཕེལ་རྒྱས་ལ་
སྐུལ་འདེད་གཏོང་བ། གྲོང་ཁྱེར་དང་གྲོང་གསེབ་

མཉམ་འདྲེས་འཕེལ་རྒྱས་ལ་སྐུལ་འདེད་གཏོང་བ་
བཅས་བྱེད་དགོས། གཉིས། གསོན་ཤུགས་ལྡན་
པའི་གསར་གཏོད་གྲོང་ཁྱེར་བསྐྲུན་རྒྱུར་ཤུགས་
སྣོན་རྒྱག་དགོས། གསར་གཏོད་ཁོར་ཡུག་སྐྱེད་
སྲིང་ཞིབ་ཚགས་བྱས་ཏེ་ཐོན་སྐྱེད་ནུས་ཤུགས་
གསར་མ་འཕེལ་རྒྱས་གཏོང་བའི་ཐད་རྒྱུན་ཆད་
མེད་པར་ཚད་བརྒལ་ཡོང་བ་བྱེད་དགོས། སྒྱུར་
བཅོས་སྒོ་དབྱེར་བརྟེན་ནས་གྲོང་ཁྱེར་གྱི་སྒུལ་
ནུས་ཆེ་རུ་གཏོང་བ་དང་སྤུས་ཚད་མཐོན་པོས་
གྲོང་ཁྱེར་གསར་སྒྱུར་བྱས་ཏེ་རྒྱལ་ནང་དང་རྒྱལ་
སྤྱིའི་འཁོར་རྒྱུག་གཉིས་ཁྲོད་དུ་གྲོང་ཁྱེར་གྱི་ལྟེ་
བའི་ནུས་པ་འདོན་དགོས། གསུམ། སྐྱིད་སྣང་
དོད་ལ་སྟབས་བདེའི་གནས་འཕྲོད་གྲོང་ཁྱེར་
བསྐྲུན་རྒྱུར་ཤུགས་སྣོན་རྒྱག་དགོས། མི་འབོར་
དང་། ཐོན་ལས། གྲོང་ཁྱེར་དང་གྲོང་རྡལ།
འགྲིམ་འགྲུལ་བཅས་གཞི་གཅིག་ཅན་གྱི་འཆར་
འགོད་མཐའ་འཁྱོངས་བྱས་ནས་གྲོང་ཁྱེར་གྱི་བར་
མཐོངས་གྲུབ་ཆ་ལེགས་སུ་གཏོང་དགོས། ས་ཁང་
བདག་ཁོངས་འཕེལ་རྒྱས་ཀྱི་བྱེད་ཐབས་གསར་པ་
མགྱོགས་མྱུར་བཟོས་ནས་གྲོང་ནང་གྲོང་ཚོ་དང་
ཉེན་ཡོད་སྡོད་ཁང་རྙིང་པ་སྒྱུར་བཀོད་བྱ་རྒྱུར་
སྐུལ་འདེད་བརྟན་པོ་གཏོང་དགོས། འཚོ་བའི་
རང་བཞིན་གྱི་ཞབས་ཞུའི་ལས་རིགས་འཕེལ་རྒྱས་
ཤུགས་ཆེན་གཏོང་བ་དང་སྤྱི་པའི་ཞབས་ཞུའི་ཆུ་
ཚད་མཐོ་རུ་བཏང་ནས་དམངས་འཚོའི་མཐའ་
ཚད་ལ་དམ་འཛིན་ནན་པོ་བྱེད་དགོས། བཞི།
ལྗང་མདོག་ཐཱན་ཉུང་གི་མཛེས་སྡུག་ལྡན་པའི་
གྲོང་ཁྱེར་བསྐྲུན་རྒྱུར་ཤུགས་བརྒྱག་དགོས། སྐྱེ་
ཁམས་ཁོར་ཡུག་བཅོས་སྒྲིག་གི་ཕན་འབྲས་བརྟན་
དུ་གཏོང་བ་དང་དེ་བས་ནུས་ལྡན་གྱི་བྱེད་ཐབས་
སྤྱད་དེ་གྲོང་ཁྱེར་གྱི་མཁའ་རླུང་ལ་བཅོས་སྐྱོང་
དང་། འཐུང་ཆུའི་ཆུ་འགོར་སྲུང་སྐྱོང་། སྦགས་
བཙོག་དངོས་པོ་གསར་པར་བཅོས་སྐྱོང་སོགས་
ཐད་ཀྱི་གནད་དོན་ཐག་གཅོད་བྱས་ཏེ་སྦགས་
བཙོག་དང་ཐཱན་ཉུང་གཏོང་བྱས་ནས་སྔོ་ལྗང་རྒྱ་
སྐྱེད་དང་མཐུན་སྦྱོར་ཕན་ཆེར་སྐུལ་འདེད་བཏང་
ནས་གྲོང་ཁྱེར་གྱི་སྐྱེ་དངོས་སྣ་མང་རང་བཞིན་གྱི་
ནུས་པ་ཆེ་རུ་གཏོང་དགོས། ལྔ། བདེ་འཇགས་
དང་བློས་འགེལ་ཆོག་པའི་མཉེན་ལྡན་གྲོང་ཁྱེར་
བསྐྲུན་རྒྱུར་ཤུགས་བརྒྱག་དགོས། གྲོང་ཁྱེར་གྱི་

རྨང་གཞིའི་སྒྲིག་བཀོད་ཀྱི་ཚེ་སྲོག་བདེ་འཇགས་
ལས་གྲྭ་བསྐྲུན་རྒྱུར་སྐུལ་འདེད་བཏང་ནས་མདོང་
ལམ་རྙིང་པར་སྒྱུར་བཀོད་དང་རིམ་སྤོར་བྱེད་
མགྱོགས་སུ་གཏོང་དགོས། ཚད་ལས་བརྒལ་བའི་
ཐོག་བརྩེགས་ཁང་པ་མཐོ་པོ་རྒྱག་རྒྱུར་ཚོད་
འཛིན་ནན་པོ་བྱས་ནས་སྡོད་ཁང་བདེ་འཇགས་
ཀྱི་འགན་སྲུང་ཆུ་ཚད་ཕྱོགས་ཡོངས་ནས་མཐོ་རུ་
གཏོང་དགོས། གྲོང་ཁྱེར་གྱི་རང་བྱུང་གནོད་འཚེ་
འགོག་བཅོས་ལ་ཤུགས་སྣོན་བརྒྱབ་ནས་གྲོང་ཁྱེར་
གྱི་འབྲུབ་འགོག་མ་ལག་དང་འཁྱིལ་ཆུའི་གནོད་
སྐྱོན་བཅོས་སྒྲིག་ལ་སྤྱི་འདོམས་བྱེད་དགོས། སྤྱི་
ཚོགས་བདེ་འཇགས་ལ་སྤྱི་ཡོངས་ནས་སྔོན་འགོག་
དང་ཚོད་འཛིན་བྱ་རྒྱུར་ཤུགས་སྣོན་བརྒྱབ་ནས་
གྲོང་ཁྱེར་གྱི་སྤྱི་པའི་བདེ་འཇགས་ལ་སྲུང་སྐྱོང་
ཏན་ཏིག་བྱེད་དགོས། དྲུག བཟང་བཀུར་དགེ་
ཕྱོགས་ཀྱི་ཤེས་དཔལ་གྲོང་ཁྱེར་བསྐྲུན་རྒྱུར་ཤུགས་
སྣོན་རྒྱག་དགོས། ལོ་རྒྱུས་རིག་གནས་ལ་སྲུང་
སྐྱོང་དང་རྒྱུན་འཛིན་གྱི་མ་ལག་འཐུས་སྒོ་ཚང་དུ་
གཏོང་བ་དང་གྲོང་ཁྱེར་གྱི་རྣམ་པའི་དོ་དམ་ལམ་
ལུགས་འཐུས་སྒོ་ཚང་དུ་བཏང་ནས་གྲོང་ཁྱེར་གྱི་
ཐུན་མོང་མ་ཡིན་པའི་ལོ་རྒྱུས་རིག་གནས་དང་།
མི་ཆོས་རིག་གནས་དང་ས་ཁམས། རང་བྱུང་
མཛེས་ལྗོངས་བཅས་ལ་སྲུང་སྐྱོང་བྱེད་དགོས།
གྲོང་ཁྱེར་རིག་གནས་ཀྱི་འཇམ་ཤུགས་བསྐྲུན་རྒྱུར་
ཤུགས་སྣོན་བརྒྱབ་ནས་གྲོང་མིའི་ཤེས་དཔལ་བྱང་
ཚད་མཐོ་རུ་གཏོང་དགོས། བདུན། སྟབས་བདེ་
དང་ནུས་ཆེའི་རིག་ལྡན་གྲོང་ཁྱེར་བསྐྲུན་རྒྱུར་
ཤུགས་སྣོན་རྒྱག་དགོས། ཏང་འཛུགས་སྐྱོང་གིས་
སྣེ་ཁྲིད་བྱ་རྒྱུ་མཐའ་འཁྱོངས་དང་། ཁྲིམས་
བཞིན་གྲོང་ཁྱེར་བཅོས་སྐྱོང་བྱ་རྒྱུ་མཐའ་འཁྱོངས།
གྲོང་ཁྱེར་བཅོས་སྐྱོང་གི་འདུ་ཤེས་དང་། རྣམ་པ།
བྱེད་ཐབས་བཅས་གསར་གཏོད། གྲོང་མིའི་
ཞབས་ཞུའི་ཐད་སྦྲེལ་ཁ་པར་སོགས་ལམ་སྲོལ་
ཡག་པོ་སྤྱོད་པ་བཅས་བྱས་ནས་མང་ཚོགས་ཀྱི་
འཕྲལ་མཁོ་དང་། དཀའ་ངལ། སེམས་ཁྲལ། རེ་
སྒུག་བཅས་ཀྱི་གནད་དོན་ཐག་གཅོད་བྱེད་དགོས།

ཚོགས་འདུར་ནན་བཤད་བྱས་དོན། དེང་
རབས་ཅན་གྱི་མི་དམངས་གྲོང་ཁྱེར་སྐྲུན་པར་ངེས་
པར་དུ་ཏང་གིས་གྲོང་ཁྱེར་ལས་དོན་ལ་ཕྱོགས་
ཡོངས་ནས་འགོ་ཁྲིད་བྱ་རྒྱུར་ཤུགས་བརྒྱག་དགོས།

འགོ་ཁྲིད་ཀྱི་སྒྲིག་སྲོལ་དང་ལས་ཀའི་ལམ་སྲོལ་སྔར་
བས་འཐུས་སྒོ་ཚང་དུ་བཏང་ནས་གྲོང་ཁྱེར་གྱི་སྲིད་
ཇུས་ཀྱི་མཐུན་སྦྱོར་རང་བཞིན་ཆེ་རུ་གཏོང་བ་དང་
ཕྱོགས་ཁག་གི་ལག་བསྟར་ནུས་པ་ཆེ་རུ་གཏོང་དགོས།
ཡང་དག་པའི་སྲིད་དོན་ལས་རྗེས་ཀྱི་ལྟ་བ་འཛུགས་པ་
དང་ལག་བསྟར་བྱེད་པ་དང་། ཚན་རིག་དང་མཐུན་
པའི་གྲོང་ཁྱེར་འཕེལ་རྒྱས་ཀྱི་གདེང་འཇོག་མ་ལག་
འཛུགས་པ་དང་འཐུས་སྒོ་ཚང་དུ་གཏོང་བ། གྲོང་
ཁྱེར་ལས་དོན་དཔུང་ཁག་གི་བྱང་ཚད་དང་ནུས་པ་
འཛུགས་སྐྱོང་ལ་ཤུགས་སྣོན་རྒྱག་པ་བཅས་བྱས་ནས་
རྒྱ་ཆེའི་ཏང་ཡོན་ལས་བྱེད་པས་ལས་སྒྲུབ་ལས་གཏོད་
དང་ཐེག་པ་འཁུར་ལེན་བྱ་རྒྱུར་ལྕག་སྐུལ་བྱེད་དགོས།
དངོས་ཐོག་བདེན་འཚོལ་དང་དམ་པ་དོན་གཉེར་
མཐའ་འཁྱོངས་བྱས་ཏེ་ཕྱི་ཚུལ་རིང་ལུགས་དང་
དཔོན་ཉམས་རིང་ལུགས་ལ་ངོ་རྒོལ་མཐའ་གཅིག་ཏུ་
བྱེད་དགོས།

ཚོགས་འདུར་གསུངས་དོན། སྤྱི་ཁྱབ་ཧྲུའུ་
ཅི་ཞི་ཅིན་ཕིང་གི་གསུང་བཤད་གལ་ཆེན་གྱིས་སུའི་
ཆེད་དུ་གྲོང་ཁྱེར་འཕེལ་རྒྱས་གཏོང་བ་དང་། སུ་ལ་
བརྟེན་དགོས་པ་དང་དེ་བཞིན་གྲོང་ཁྱེར་གང་འདྲ་
ཞིག་འཛུགས་སྐྲུན་བྱེད་དགོས་པ། གྲོང་ཁྱེར་
འཛུགས་སྐྲུན་ཇི་ལྟར་བྱེད་དགོས་པ་སོགས་ཀྱི་
རིགས་པའི་གཞུང་ལུགས་དང་ལག་ལེན་གྱི་གནད་
དོན་གལ་ཆེན་ལ་ཚན་རིག་དང་མཐུན་པའི་ལན་
བཏབ་གནང་བ་དེས་དུས་རབས་གསར་པ་དང་
རྒྱང་ལམ་གསར་པར་གྲོང་ཁྱེར་ལས་དོན་ཡག་པོར་
བསྒྲུབ་རྒྱུར་རྩ་བའི་གཞི་འཛིན་ས་མཁོ་འདོན་
གནང་ཡོད་པས། སློབ་སྦྱོང་དང་གོ་བ་ནན་ཏན་
བླངས་ཏེ་དོན་འཁྱོལ་ཇི་མ་ཇི་བཞིན་བྱ་རྒྱུར་དམ་
འཛིན་ཡག་པོ་བྱེད་དགོས།

རང་རྒྱལ་གྱི་གྲོང་ཁྱེར་འཕེལ་རྒྱས་ལོ་རྒྱུས་ཀྱི་
ཁ་ཕྱོགས་ལ་སྟངས་འཛིན་གཏིང་ཟབ་བྱས་ཏེ་མིག་
རྒྱང་དེ་བས་རིང་པོས་གྲོང་ཁྱེར་གྱི་ལས་དོན་ཡག་པོ་
སྒྲུབ་དགོས། དེང་རབས་ཅན་གྱི་མི་དམངས་གྲོང་
ཁྱེར་སྐྲུན་པའི་དམིགས་ཚད་ངེས་གནས་ལ་སྟངས་
འཛིན་གཏིང་ཟབ་བྱས་ཏེ་མི་དམངས་ལྟེ་བར་
འཛིན་པའི་འཕེལ་རྒྱས་ཀྱི་དགོངས་པ་རང་རྟོགས་
ངང་ལག་བསྟར་བྱེད་དགོས། གྲོང་ཁྱེར་གྱི་ནང་
རྒྱས་རྣམ་པའི་འཕེལ་རྒྱས་ཀྱི་འཐབ་ཇུས་བླང་

ཕྱོགས་ལ་སྟངས་འཛིན་གཏིང་ཟབ་བྱས་ཏེ་དམིགས་
སའི་རང་བཞིན་ལྡན་པའི་སྒོ་ནས་གྲོང་ཁྱེར་འཕེལ་
རྒྱས་ཀྱི་སྤུས་ཚད་མཐོ་རུ་གཏོང་དགོས། གྲོང་ཁྱེར་
འཕེལ་རྒྱས་ཀྱི་སྒུལ་ཤུགས་དང་གསོན་ཤུགས་ཆེ་རུ་
གཏོང་བའི་ནང་གནས་བླང་བྱར་སྟངས་འཛིན་
གཏིང་ཟབ་བྱས་ཏེ་སྒྱུར་བཅོས་གསར་གཏོད་ཀྱི་
ལས་དོན་ཆེན་པོ་ཡག་པོ་སྒྲུབ་དགོས། གྲོང་ཁྱེར་
ལས་དོན་གྱི་བརྒྱུད་རིམ་རང་བཞིན་དང་རྙོག་
འཛིང་རང་བཞིན་ལ་སྟངས་འཛིན་གཏིང་ཟབ་བྱས་
ཏེ་ནུས་ཤུགས་ཡོད་རྒུས་ལས་འགན་དང་བཀོད་
སྒྲིག་ཁག་དོན་འཁྱོལ་བྱེད་པའི་ནུས་པ་ཆེ་རུ་གཏོང་
རྒྱུར་ཤུགས་བརྒྱག་དགོས།

ཀྲུང་གུང་ཀྲུང་དབྱང་ཆབ་སྲིད་ཅུས་ཀྱི་ཨུ་
ཡོན་དང་ཀྲུང་དབྱང་ཧྲུའུ་ཅི་ཁྲུའི་ཧྲུའུ་ཅི་དང་།
རྒྱལ་ཡོངས་མི་དམངས་འཐུས་ཚོགས་རྒྱུན་ལས་ཨུ་
ལྷན་གྱི་འབྲེལ་ཡོད་འགོ་ཁྲིད་བློ་མཐུན། རྒྱལ་དོན་
ཨུ་ཡོན། ཆེས་མཐོའི་མི་དམངས་ཁྲིམས་ཁང་གི་
ཡོན་ཀྲང་། ཆེས་མཐོའི་མི་དམངས་ཞིབ་དཔྱོད་
ཁང་གི་ཅན་ཁྲ་ཀྲང་། རྒྱལ་ཡོངས་སྲིད་གྲོས་ཀྱི་
འབྲེལ་ཡོད་འགོ་ཁྲིད་བློ་མཐུན་སོགས་ཚོགས་འདུར་
ཞུགས་ཡོད་པ་རེད།

ཞིང་ཆེན་དང་། རང་སྐྱོང་ལྗོངས། ཐད་
སྐྱོང་གྲོང་ཁྱེར་ཁག་དང་ཤིན་ཅང་ཐོན་སྐྱེད་
འཛུགས་སྐྲུན་པིང་ཐོན་བཅས་ཀྱི་ཏང་སྲིད་འགན་
འཁུར་བློ་མཐུན་གཙོ་བོ་དང་གྲོང་ཁྱེར་ལས་དོན་
གྱི་ལས་བགོས་འགན་གཉེར་འགན་འཁུར་བློ་
མཐུན་དང་། འཆར་གཞི་ལོགས་བཀོད་ཀྱི་གྲོང་
ཁྱེར་དང་ ། ཞིང་ཆེན་གྱི ་ལྟེ ་བའི་གྲོང་ཁྱེར།
འབྲེལ་ཡོད་ས་ཁུལ་རིམ་པའི་གྲོང་ཁྱེར་བཅས་ཀྱི་
ཏང་ཨུད་ཀྱི་འགན་འཁུར་བློ་མཐུན་གཙོ་བོ།
ཀྲུང་དབྱང་དང་རྒྱལ་ཁབ་ལས་ཁུངས་ཀྱི་འབྲེལ་
ཡོད་སྡེ་ཚན་དང་འབྲེལ་ཡོད་མི་དམངས་ཚོགས་
པ། ཀྲུང་དབྱང་གིས་དོ་དམ་བྱེད་པའི་དངུལ་
རྩའི་སྒྲིག་གཞི་དང་། ཁེ་ལས། མཐོ་སློབ་བཅས་
ཁག་གཅིག། ཀྲུང་དབྱང་དམག་ཨུ་ལས་ཁུངས་ཀྱི་
འབྲེལ་ཡོད་སྡེ་ཚན་གྱི་འགན་འཁུར་བློ་མཐུན་
གཙོ་བོ་སོགས་ཚོགས་འདུར་ཞུགས་ཡོད་པ་རེད།།

（ མི་དམངས་ཉིན་རེའི་ཚགས་པར་
ནས་དྲངས། ）

ཀྲུང་དབྱང་གི་གྲོང་ཁྱེར་ལས་དོན་ཚོགས་འདུ་པེ་ཅིང་དུ་འཚོགས།

ཆེད་མཁས་པ་ཚོས་ཕྱག་ཕྲེང་རྫོང་གི་ཞིང་མུ་ཁར་བརྟག་དཔྱད་ཞིབ་འཇུག་བྱེད་བཞིན་པ།

ལོ་ངོ་དོན་ལྔ་འོད་སྟོང་རབ་ཏུ་འཕྲོས།། ངོ་མཚར་གསར་པའི་ལེའུ་མུ་མཐུད་འབྲི།།

ཉེ་ཆར། ལི་ཐང་རྫོང་རིག་གནས་རྒྱང་སྒྲོག་བརྙན་འཕྲིན་ཡུལ་སྐོར་ཅུས་དང་། རྫོང་
རིག་རྩལ་མཉམ་འབྲེལ་ལྷན་ཚོགས། རྫོང་སྲིད་གྲོས་རིག་གནས་ལོ་རྒྱུས་ཨུ་ལྷན་བཅས་ཀྱིས་
དཀར་མཛེས་ཁུལ་བོད་རིག་པ་ཞིབ་འཇུག་ཁང་གི་ཆེད་མཁས་པ་དང་མཉམ་དུ་ལི་ཐང་རྫོང་
མཐོ་སྒང་གྲོང་རྡལ་སྡེ་སྐྱིད་གྲོང་སྡེ་གསུམ་པར་རིག་གནས་ཤུལ་བཞག་ཁྱབ་བརྟག་ལས་དོན་
སྤེལ་སྐབས་ཉམས་ཞིག་ཤོར་བའི་ཆོས་གཞུང་པར་ཤིང5རྙེད་པ་རེད། དེ་ནི་ལི་ཐང་རྫོང་
གིས2021ལོ་ནས་བཟུང་གཟིམ་ཁང་རྙིང་བ་དང་སྡེ་སྐྱིད་གྲོང་སྡེ་དང་པོ་ནས་གསར་རྙེད་
བྱུང་རྗེས་ཀྱི་མིང་རྒྱལ་རབས་ཀྱི་རིག་དངོས་རྩ་ཆེན་རྙེད་པ་ཐེངས་གསུམ་པ་ཡིན་པ་རེད།

དཀར་མཛེས་ཁུལ་བོད་རིག་པ་ཞིབ་འཇུག་ཁང་གི་ཆེད་མཁས་པས་ཡུལ་དངོས་ནས་
ཞིབ་འཇུག་ཞིབ་ཚགས་བྱས་པ་དང་འབྲེལ། ད་ལྟ་ཡོད་པའི་ཆོས་གཞུང་པར་ཤིང་དང་བསྡུར་
ཞིབ་སོགས་ལག་རྩལ་བྱ་ཐབས་དང་ཟུང་དུ་འབྲེལ་ནས་ཐོག་མའི་དབྱེ་གཅོད་བྱས་པ་ལྟར་ན།
དེ་ནི་མིང་རྒྱལ་རབས་ཀྱི་ལི་ཐང་པར་མའི《བཀའ་བསྟན་འགྱུར》གྱི་པར་ཤིང་ཡིན་པ་དང་།
པར་ཤིང་དེ་ནི་སྡེ་དགེ་པར་ཤིང་ལས་རྒྱ་ཁྱོན་ཆེ་ཞིང་མཐུག་པ་དང་འཇུ་ཤིང་མེད་ཅིང་ལོ100
ཙམ་ལས་སྔ་བ་ཡོད། ངོས་གཉིས་སུ་ཡི་གེ་ཡོད་པ་དང་སྟེང་འོག་པར་སྒྲིག་ཡིན་པ་རེད།

ཤེས་རྟོགས་བྱུང་བར་གཞིགས་ན། ལི་ཐང་པར་མའི《བཀའ་བསྟན་འགྱུར》ནི་ཡུན་
ནན་ས་དམ་འཇང་རིགས་སྐུ་དྲག་གིས་མིང་རྒྱལ་རབས་ཝན་ལི་ལོར་སྦྱིན་བདག་བྱས་ནས་
པར་འདེབས་གཙོ་སྐྱོང་བྱས། ཆིང་རྒྱལ་རབས་ཁང་ཞི་སྐབས་སུ་ལི་ཐང་དུ་བསྐྱལ། དེ་ནི་
ཡུན་ནན་ནུབ་བྱང་དང་སོག་པོ། ཀྲུང་ཡོན་དང་ལི་ཐང་བཅས་ཀྱི་རིག་གནས་མཉམ་འདྲེས་
བྱུང་བའི་བདེན་དཔང་ཞིག་ཡིན་པ་དང་། གནའ་བོའི་མི་རིགས་མང་པོའི་རིག་གནས་དང་
སྒྱུ་རྩལ་སོགས་ཁྱབ་ཁོངས་སུ་སྤེལ་རེས་དང་ཕན་ཚུན་སློབ་སྦྱོང་བྱས་པ་མཚོན།

གསར་རྙེད་བྱུང་རྗེས། རྫོང་རིག་གནས་རྒྱང་སྒྲོག་བརྙན་འཕྲིན་ཡུལ་སྐོར་ཅུས་ཀྱིས་
འཚུབ་བསྟུན་སྲུང་སྐྱོང་ལམ་སྲོལ་ལག་ལེན་བསྟར་ནས།“མ་གཞིའི་རང་བཞིན་སྲུང་
སྐྱོང”གི་དོན་ལ་བརྩི་སྲུང་ནན་པོ་བྱས་ཏེ། པར་ཤིང5ལ་ཆེད་ལས་ཀྱི་གཙང་སྦྲ་དང་བརྟན་
བརླིང་ཅན་གྱི་ཐག་གཅོད་བྱས་པར་མ་ཟད། རྫོང་དཔེ་མཛོད་ཁང་གི་གནའ་བོའི་དཔེ་དེབ་
སྲུང་སྐྱོང་ལྟེ་གནས་ལ་རྩིས་སྤྲོད་བྱས་ནས་དྲོད་ཚད་བརྟན་དྲོད་ཉར་ཚགས་བྱས།

ཐེངས་འདིའི་གསར་རྙེད་ཀྱིས་གནའ་བོའི་མི་རིགས་ཀྱི་རིག་གནས་མཉམ་འདྲེས་
དང་ལག་རྩལ་བརྒྱུད་འཛིན་ཞིབ་འཇུག་བྱ་རྒྱུར་དངོས་རྫས་ཀྱི་དཔྱད་གཞི་རྩ་ཆེན་མཁོ་
འདོན་བྱས་ཡོད། ལི་ཐང་རྫོང་གིས་གོ་སྐབས་དེ་དང་བསྟུན་ནས་རིག་གནས་ཤུལ་བཞག་
སྲུང་སྐྱོང་ལ་ཤུགས་སྣོན་དང་ལོ་རྒྱུས་ཀྱི་རིན་ཐང་སྔོག་འདོན་བྱས་ནས་མི་རིགས་རིག་གནས་
དར་རྒྱས་གོང་འཕེལ་ཡོང་བར་སྐུལ་འདེད་གཏང་རྒྱུ་རེད།།（རྟ་མགྲིན་རྡོ་རྗེས་བསྒྱུར། ）

ལི་ཐང་རྫོང་ནས་མིང་རྒྱལ་རབས་སྐབས་
ཀྱི་རིག་དངོས་རྩ་ཆེན་རྙེད།


